Лізавета Сёміна

cярэдняя школа № 26 г. Брэста, 5 клас
Мова – гэта найвялікшы скарб чалавека, найдаражэйшы падарунак, які мы атрымліваем у сваім жыцці. А даражэй за мову родную няма нічога. Таму сваё эсэ я вырашыла прысвяціць цытаце з верша народнага паэта Беларусі Рыгора Барадуліна “Урок беларускае мовы”. Народ існуе, пакуль існуе яго мова. Таму я лічу цытату з верша Рыгора Барадуліна актуальнай як ніколі:

Каб чужымі ўрокамі
Душу нашую не ўракалі,
Беларускія словы высокія
Звіняць 
Недасяжнымі жаўрукамі.
Родную мову я імкнуся вывучаць і ў школе, і дома. Таму адзін з любімых школьных прадметаў для мяне – гэта ўрок беларускай мовы. Яна дапамагае мне далучыцца да спадчыны нашага народа, да выдатных твораў беларускай літаратуры. Для мяне беларуская мова – гэта духоўная спадчына, невычэрпная крыніца гісторыі народа. І нам трэба захаваць яе для сваіх нашчадкаў, пранесці праз стагоддзі. Люблю цябе, мая беларуская мова…

